سینٹ کا کردار


چیئرمین سینٹ کا عہدہ - ایک ذمہ داری
میں اس تاریخی موقع پر اپنے رفقائے ایوان کے ساتھ آپ کو مبارک باد پیش کرتا ہوں کہ اللہ تعالیٰ نے آپ کو اس ملک میں ذمہ داری کے ایک بڑے اونچے منصب پر فائز ہونے کا موقع دیا ہے۔ جہاں یہ بہت بڑا اعزاز ہے وہاں پر ایک بہت بڑی ذمہ داری اور آزمائش بھی ہے۔ اگر چہ چند امور میں میرا اور آپ کا اختلاف رہا ہے لیکن اس کے باوجود آپ نے پاکستان کے لیے جس محبت
اور جانفشانی کے ساتھ کام کیا ہے ہم سب نے اس کا نظارہ اپنی آنکھوں سے دیکھا ہے۔ ہم نے اس ایوان کو ایک شوری قرار دیا ہے۔ مجھے دکھ کے ساتھ کہنا پڑتا ہے کہ یہاں شوریٰ کا لفظ ٹھیک معنوں میں بھی استعمال ہوا ہے اور خلط معنوں میں بھی۔ اسلام میں شور بھی ایک بڑا مقدس فرض ہے۔ قرآن مسلمانوں کی یہ خصوصیت قرار دیتا ہے کہ تو امر هم شوری بیستم ان کے معاملات باہمی مشورے سے طے ہوتے ہیں۔ یہ شوریٰ محض ایک مشاہداتی ادارہ نہیں، یہ قوم کی امانت لیے ہوئے ہے۔ آپ اور یہ پورا ایوان اور اس کے ساتھ قومی اسمبلی کو یہ دیکھنا ہے کہ کس طرح عوام کے حقوق کا تحفظ کیا جاسکتا ہے۔ ہمیں چاہیے کہ ہم ان کے مسائل، ان کی مشکلات اور ان کے دکھوں کو دیکھیں اور ایسا نظام قائم کریں جس میں شور مٹی ایک فائنل اتھارٹی ہی محض مشورہ دینے والا ادارہ نہیں۔ آپ کو اور اس ایوان کو خود اپنی حیثیت کا تعین کرنا ہے اور اپنے کردار کو ٹھیک ٹھیک ادا کرنے کی نازک ذمہ داری اگلے دور میں ادا کرنی ہے۔
ہمیں توقع ہے کہ دو دن کے اندر ۲۳ تاریخ کو مشترکہ اجلاس ہو رہا ہے، ہماری دعا اور تمنا ہو گی کہ وہ دن مارشل لاء کا آخری دن ہو اور ہم ایک حقیقی جمہوری دور میں قدم رکھیں تھیں اور اب جو دو آئینی ادارے کا کم ہوتے ہیں آئندہ فیصلہ کن قوت سے یہ آئینی ادارے بنہیں۔ اگر کسی بناء پر ہم یہ خوشخبری نہ سن سکیں تو بھی توقع ہے کہ کم از کم پرسول ہمیں معلوم ہو جائے گا کہ آئندہ مارشل
* ۲۱ مارچ ۱۹۸۵ء کو جناب علام الحق خان کے چیئرمین سینٹ منتخب ہونے پر پولیسر خورشید کی مبار کیا اور تقریر ۔ ۲۱
اریخ ۱۹۸۵ء

۲۵۵



لاء کی عمر کتنے دن ہے یہ اب آپ کی، اس ایوان کی اور قومی اسمبلی کی ذمہ داری ہے کہ عوام نے جو اعتماد ہم پر کیا ہے ہم اس اعتماد کا حق ادا کرنے کی کوشش کریں۔
جس طرح اتفاق رائے سے آپ کو منتخب کیا گیا ہے یہ اس بات کی علامت ہے کہ اس است میں مختلف نقطہ نظر، مختلف افراد اور مفادات کے باوجود ہم آہنگی اور مفاہمت پیدا ہو سکتی ہے۔ آج اس ملک اور اس قوم کو سب سے زیادہ ضرورت اسی بات کی ہے، اگر چہ اسے بہت سے زخم لگے ہیں، پھر بھی وہ لوگ جنہوں نے انتخاب میں شرکت کی ہے اور جنہوں نے شرکت نہیں کی، وہ جو کامیاب ہوئے اور جو ناکام ہوئے، نئے دور میں سب کے دلوں کو جوڑا جائے، زخموں پر بچائے رکھے جائیں، محبت و دوستی اور آشتی کا پیغام دیا جائے اور ہم سب مل کر اپنے مقصد یعنی اسلام کے قیام کے لیے جد وجہد کریں۔ ان الفاظ کے ساتھ میں اللہ تعالٰی سے دعا کرتا ہوں کہ جو ذمہ داریاں آپ پر پڑھی ہیں وہ ان کو پورا کرنے کی آپ کو توفیق عطا فرمائے، اور اس بارے میں آپ
کو رہنمائی دے۔ اسلام میں ذمہ داری کا منصب جیسا کہ خلیفہ اول نے کہا، دراصل اپنے آپ کو آگ میں کھینچنے کے مترادف ہے، جو تاج رکھا جا رہا ہے یہ کانٹوں کا تاج ہے اور اگر آپ نے اس کام کو ٹھیک ٹھیک انجام دیا تو قوم بھی آپ کی شکر گزار ہو گی اور آخرت میں بھی آپ کامیاب ہوں گے۔ اگر خدا نخواستہ وہ شخص جسے ذمہ داری سونپی گئی ہے فیل ہوتا ہے اور وہ اس کا حق ادا نہیں کرتا تو حقیقت میں اس کے لیے دنیا اور آخرت دونوں میں خسارے کا سودا ہے۔ اس لیے میری دعائیں آپ کے ساتھ ہیں اور میں اللہ تعالیٰ سے آپ کے لیے بہترین توفیق اور بہترین راہنمائی کی دعا کرتا ہوں اور یقین دلاتا ہوں کہ ہر خیر اور ہر نیک کام میں ہم آپ کا ساتھ دیں گے اور جہاں کہیں ہم غلطی دیکھیں گے اس پر گرفت کریں گے اس لیے کہ قرآن مجید نے ہمیں جو اصول سکھایا ہے وہ یہ ہے کہ تعاون کرو ہر نیک اور اچھے کام میں اور ہر برائی اور غلط چیز پر احتساب کرو اور بھی ہمارا
مقصد ہے۔
(۲۱-۳-۸۵)

چیئرمین سینٹ کو خراج تحسین
میں اس موقع کو سینٹ کی تاریخ میں ایک بڑا اہمر لو سجھتا ہوں۔ میری نگاہ میں اس ملک میں جمہوریت کے فروغ اور اچھی اور صحت مند روایات کے قیام میں آج سینٹ نے جو خدمت سر انجام دی ہے وہ ہمیشہ یادر ہے گی۔ یہاں بھی مقابلہ ہو سکتا تھا اور اس سے پہلے جب سینٹ کے نائب چیئرمین کا انتخاب ہوا تھا تو اپوزیشن نے مقابلے میں حصہ لیا تھا۔ یہ خود ایک اچھی جمہوری روایت ہے۔ لیکن اس سے اعلیٰ روایت یہ ہے کہ آج اس ایوان میں اکثریتی پارٹی اور اپوزیشن
دونوں نے بھر پور انداز میں آپ پر اور آپ کے نئے ساتھی پر اپنے اعتماد کا اظہار کیا ہے۔ اس بات سے مجھے انکار نہیں کہ آپ کا نام مسلم لیگ پارٹی نے تجویز کیا اور بجا طور پر کیا۔ یہاں مسلم لیگ کو اکثریت حاصل ہے اور ہم اس اکثریت کا احترام کرتے ہیں۔ یہ کوئی معمولی بات نہیں ہے لیکن اپوزیشن نے بھی اسی اعتماد کا آپ پر جو اظہار کیا ہے اور آپ دونوں کے بارے میں جن جذبات کا اظہار کیا ہے وہ اس بات کی ضمانت ہے کہ اس ملک میں جمہوریت محض پارٹی بازی کا کھیل نہیں بلکہ حق شناسی، صحت مند روایات، ذہانت، لیاقت اور ایمانداری کے لیے مشترک جدوجہد کا نام ہے۔ اور اسے میں بڑی فال نیک سمجھتا ہوں۔
ن شخص کے سامنے اس کی تعریف کرنا نا پسندیدہ ہے اور میں ان لوگوں میں سے نہیں ہوں جو اس نوعیت کی چیزیں کرتے ہیں۔ لیکن آپ نے بھثیت ایک انتظامی سر براہ اور بیورو کریٹ کے جو خدمات ملک میں انجام دیں اور جو مقام حاصل کیا ہے اس کے بعد ہم میں سے بہت سے لوگوں کو اس بات کا شبہ تھا کہ شاید ایک منتخب ادارے کے سربراہ کی حیثیت سے کام کو لے کر چلنے کے بارے میں وہاں آپ وہ معیار قائم نہ کر سکیں گے لیکن مجھے یہ بات کہنے میں کوئی باک نہیں کہ آپ نے اس نئے دور میں جو خدمت انجام دی ہے وہ آپ کے لیے اور ہمارے لیے * ۲۱ مارچ ۱۹۸۸ء کو جناب علام اسحاق خان دوباره بلا مقابلہ چیئر مین سینٹ منتخب ہوئے۔ اس موقع پر تقریر کرتے ہوئے پروفیسر خورشید نے سینٹ کے دستوری کردار کو متعین کرنے پر زور دیا۔
۲۵۷




قابل فخر ہے۔ اور اس پہلو سے ہمیں کھلے دل سے اعتراف کرنا چاہیے کہ آپ نے جمہوری دور میں جمہوری انداز میں ایک ایسے شخص کی حیثیت سے جو عوام کا منتخب تھا، اس بات کی کوشش کی کہ اس ایوان کے تمام لقطہ ہائے نظر کا احترام کیا جائے اور اس کو ساتھ لے کر چلا جائے۔ آپ نے
برسی در خشال روایت قائم کی ہے اور ہم اس کا کھلے دل سے اعتراف کرتے ہیں۔
آپ کے بہت سے فیصلوں سے ہم میں سے کچھ کو اختلاف رہا جن میں ، میں بھی شریک رہا ہوں لیکن آپ کے ساتھ اتفاق رائے کے ساتھ ساتھ اختلاف رائے میں بھی مزہ ہے ۔ اختلاف رائے اگر دلیل، استدلال اور منطق کی بنیاد پر ہو تو بلاشبہ اس میں خیر ہے۔ اور ایسے ہی اختلاف کے بارے میں حضور پاک صلى الله عليه وسلم نے فرمایا کہ میری امت کے اختلافات باعث رحمت ہیں۔ ماضی میں ہم نے آپ کی رائے سے اختلاف کیا ہے اور شاید آئندہ بھی کریں لیکن النشاء اللہ آپ ہمیں ہمیشہ دلیل کی بنیاد پر اختلاف کرتا پائیں گے اور ہم نے بھی آپ کو اپنی بات دلیل کے ساتھ کھنے والا پایا
ہے۔
آپ کی رہنمائی میں اس ایوان نے گذشتہ تین سال میں الحمد للہ چند بڑے اہم کام انجام دیے ہیں۔ جن کا دائرہ صرف بحث کے اعلیٰ معیار تک ہی محدود نہیں رہا بلکہ خصوصیت سے اس ایوان کے قواعد کار کا تیار کیا جانا ایک منفرد خدمت ہے۔ پھر اس میں نئے تصورات آئے ہیں، جن کی بناء پر سینٹ قومی زندگی اور قانون سازی کے میدان میں زیادہ موثر کردار ادا کر سکتا ہے۔ تاہم اس کے ساتھ مجھے یہ کہنا چاہیے کہ میں خود اپنی اور اس ایوان کی کار کردگی سے مطمئن نہیں۔ ہم اس سے بہت بہتر کام انجام دے سکتے تھے۔ دنیا کی دوسری پارلیمنٹوں پر اگر آپ گاہ ڈالیں تو آپ یہ پائیں گے کہ ہندوستان میں ۳۵، ۴۰ قوانین ہر سال بنتے رہے ہیں۔ امریکہ کا ریکارڈ ہے کہ وہاں ٹھوس قوانین تقریباً دو سو سالانہ بن رہے ہیں۔ لیکن ہم نے ان تین سالوں میں تین چار ایسے قوانین پاس کیے ہیں۔ باقی تمام قوانین ایسے تھے جن میں بہت ہی جزوی اور سطحی تبدیلیاں کی گئی
ہیں۔
دوسرے دور کا آغاز
اب جو یہ دوسرا دور سینٹ میں شروع ہو رہا ہے۔ جس میں ہمیں بہت سے نئے ساتھی بھی طے ہیں۔ جن کا میں خیر مقدم کرتا ہوں، اس دور میں ہمیں اس بات کی کوشش کرنی چاہیے کہ قانون سازی کے میدان میں جو پسماندگی ہے، اسے دور کیا جائے۔ خاص طور پر اسلامی نظریاتی کونسل کی
پاکستانی سیاست اور آئیں



رپور میں دسمبر ۱۹۸۵ء میں ہمارے سامنے پیش ہوئی تھیں۔ لیکن یہ ایوان آج تک ان پر اپنی بحث بھی مکمل نہیں کر سکا۔ یہ کوئی قابل فخر چیز نہیں۔ ہم لوے دن پورے کر لیتے ہیں لیکن محض قانونی انداز میں۔ ہماری کوشش ہوتی ہے کہ ایک دن ہم ملیں اور دو دن چھٹی رہے۔ اس روایت کو آپ بدلیں۔ بلاشبہ پارلیمانی امور کے وزیر کے بغیر غالباً چند چیزیں ایسی ہیں جو آپ نہیں کر سکتے۔ لیکن اس کے باوجود ہمیں کوئی نہ کوئی راستہ نکالنا ہوگا کہ سینٹ قانون سازی کے کام کے لیے زیادہ
وقت دے۔
آج ملک کو متعدد مسائل درپیش ہیں۔ ہمارا فرض ہے کہ ہم ان کا حل تلاش کریں، اس میں
سب سے بنیادی چیزیں تین ہیں۔
تین اہم ملکی مسائل
پہلی چیز یہ ہے کہ اس ملک میں شریعت اسلامی کا نفاذ ضروری ہے۔ ہم نے ہمیشہ یہ وعدہ کیا ہے، اسی بنیاد پر یہ ملک قائم ہوا ہے۔ شریعت بل اس ملک میں آیا لیکن جو حشر ہم نے اس کا کیا وہ آپ کے سامنے ہے۔ لیکن اگر ہم شریعت کے بارے میں مخلص ہیں تو پھر اس بات کی ضرورت ہے کہ یہ ایوان قانون سازی کے میدان میں ایک مؤثر کردار ادا کرے۔
دوسری چیز یہ ہے کہ اس ملک میں معاشی ناانصافی اور ظلم عام ہے، عام انسان مشکلات سے دو چار ہے اور بیروزگاری موجود ہے۔ ہم فلاحی ریاست کی باتیں بہت کرتے ہیں لیکن اس سلسلے میں قانون اور پالیسی دونوں میں جن تبدیلیوں کی ضرورت ہے اس کی فکر نہیں کرتے۔ اس کے بارے
میں موثر پیش رفت بہت ضروری ہے۔ اور تیسری چیز اس ملک میں مختلف علاقوں اور مختلف صوبوں کے درمیان انصاف قائم کرنے اور مساویانہ ترقی کے مواقع فراہم کرنے کے سلسلے میں ہمارا خاص کردار ہے۔ سینٹ نے ایک عظیم کام یہ سرانجام دیا ہے، کہ اس نے ایک کمیٹی قائم کی ہے جس کا کام ہی یہ ہے کہ وہ کم ترقی یافتہ علاقوں کے مسائل پر توجہ دے گی۔ اگر ہم اس کمیٹی کو موثر بنائیں اور پھر چاروں صوبوں کی مشترک رائے سے قومی بیمتی اور فکر پیدا کرنے کی کوشش کریں اور اس کے ساتھ ساتھ جہاں جہاں نا انصافیاں ہوئی ہیں، جو ہمارے بھائی پیچھے رہ گئے ہیں اور جو علاقے خصوصی مسائل سے دو چار ہیں، ان کی اصلاح کے لیے کوشاں ہوں تو یہ سینٹ فی الحقیقت پہلے سے زیادہ موثر کردار ادا کر سکتی ہے۔

۲۵۹



سینٹ کا دستوری کردار
آخری بات یہ کہ پچھلے تین سال میں یہ بات سامنے آتی ہے کہ خود سینٹ کے دستوری کردار پر بھی مزید غور و فکر اور نظر ثانی کی ضرورت ہے۔ اس بارے میں سینٹ میں ایک قرار داد آئی۔ اس پر بحث ہوئی۔ اور ہمیں یہ توقع دلائی گئی تھی کہ سرکاری پارٹی اس مسئلے پر غور کر رہی ہے۔ سینٹ کا کردار مالیاتی معاملات، منی بلوں اور معاشی پالیسی کے بارے میں لاز واضح ہونا چاہیے اور اس میں جو بھی دستوری ترمیم ضروری ہے، اسے افہام و تقسیم کے ساتھ باہمی مشورے سے لائیں لیکن یہ وہ قدم ہے، جس کا اٹھانا ضروری ہے، تا کہ اگلے تین سالوں میں سینٹ صحیح خدمات انجام
دے سکے۔
(۲۱-۳-۸۸)

